
Txillardegi: «Elebakarren mitoak biluztu behar dira» 

Jose Luis Alvarez Enpa-
rantza, Txillardegi, iker-
tzaile eta EHUko irakas-
leak soziolinguistikaz bi 
ikastaro eskaini zituen 
atzo goizez. UEUko ki-
de honen esanetan, azke-
neko urteotan euskara 
eta bere erabilerari bu-
ruzko datuak bildu badi-
ra, oraingo eginbeharra 
datu horiek interpreta-
tzea da. Horretarako 
Txillardegik ezinbeste-
kotzat jo zuen soziolin-
guistika matematikoki 
erabiltzea. 

Metodo honen arabera 
«diagnosia egin dezake-
gu euskara zertan dago-
en ikusteko. Hego Eus-
kal Herrian lau errolda 
egin dira azken urteotan 
eta datu horiekin kurbak 
egin litezke. Urtetik ur-
tera hizkuntzaren bilaka-
era konparatu eta ondo-
riak atera ditzakegu», 
agertu zuen Txillarde-
gik. Bere esanetan ondo-
rioak bi mailatan sailka-
tzen dira: ezagupenaren 
eta erabilpenaren mai-
lan. «Bikoteak hirukote-

Txillardegik Ipar Euskal Herrian euskara «likidazioan» dagoela agertu zuen. 

ak edota taldeka euska-
rak zer-nolako erabilera 
duen ikusi dezakegu eta 
euskararekiko lehialtasu-
na zertan dagoen argitu 
dezakegu». 

Orain arte, Hego Eus-
kal Herriko datuen ara-
bera, zenbait ondorio 
atera litezkeela azaldu 
zuen EHUko irakasleak. 
«Elebakarren mitoak bi-
luzteko balio izan digu 

gure metodoak eta hori 
egitea ezinbestekoa da. 
Izan ere, esan ohi da ele-
bidunek inposaketa bat 
eragiten dutela hizkun-
tzarekiko eta hori ez da 
hala. Hemen eta bestela-
ko herrialdeetan eleba-
karrak dira inposaketa 
egiten dutenak». 

Txillardegiren arabera, 
ondorio horiek irakurke-
ta politikoa dutela esan 

liteke, baina soziolin-
guistika bera politikoa 
da. «Hizkuntzaren ingu-
ruan irakurketa politiko-
ak egiten dira eta azken 
finean hizkuntzen alde 
zerbait egiten denean au-
to politiko batengatik 
egiten da», esan zuen. 

Gainera esan zuen, 
orain arte soziolinguis-
tak «inpresioez» baliatu 
direla hizkuntzen egoera 

azaltzeko, «ez baitzego-
en daturik. Baina orain, 
datu asko ditugu inkestei 
esker eta sistemakikoki 
aztertu behar ditugu. 
Orain beste fasean sartu 
gara, soziolinguist ika 
matematikoaren fasean 
alegia», gaineratu zuen. 

«Garaia da unibertsita-
teko jendearen artean 
metodo horiek serioski 
hartzeko, nahiz eta kriti-
katu edo orraztu, baina 
erabilgarri diren heinean 
onartuak izan behar du-
te», adierazi zuen. 

Euskarak Ipar Euskal 
Herriko hiru herrialde 
euskaldunetan jasaten 
duen egoeraz, Txillarde-
gi ezkor agertu zen. «Ta-
malez, Iparraldean ez da 
diagnosi matematikoa-
ren beharrik, euskararen 
egoera oso txarra baita. 
Eta ez da exagerazio bat, 
euskara likidazioan bai-
tago. Hemen ez badira 
gauzak aldatzen Euskara 
hila izango da». Aldake-
ta hau instituzioen eta 
politikoen esku dagoela 
azpimarratuz amaitu 
zuen Alvarez Enparantza 
adituak. 


